
9-мĕш класс пĕтерекенсемпе чăваш чĕлхипе экзамен тытма хатĕрленмелли материал 

2-мĕш вариант 

 
 

Чăваш чĕлхи. 9-мĕш класс                                                                                        Иванова В.М. хатĕрленĕ  2023 çулхи тĕслĕх вариант 

 
Изложени тексчĕ 

 

Учитель ĕçĕ пархатарлă та сăваплă. Ача çуралсанах унăн пĕрремĕш вĕрентекенĕ амăшĕ пулса 

тăрать. Шкулти вĕрентекене вара иккĕмĕш анне теççĕ. Кашни ачан ăс-тăн ÿсĕмĕнче, тавра курăм 

аталанăвĕнче вĕрентекенĕн тÿпи питĕ пысăк. Пĕчĕк ачаран пулас инженер е врач, пуçлăх е ăсчах 

çитĕнтересси çăмăл мар. Хĕр ачасемпе ывăл ачасем пурнăç çулĕ çине тухмалли ăс-тăнпа ăсталăха 

шкулта кăна илме пултараççĕ. 

Вĕрентекен пуринчен те ырă, пултаруллă, хисеплĕ, кирек кама та ăнланма тата темĕнле 

йывăр ыйтăва та тивĕçлĕ татса пама пултаракан çын вăл. Ачана тăван амăшĕ пекех савса кăмăллать. 

Çĕр çинче мĕн пур ырри вĕрентекенрен тухать. Вĕрентекен никама та усал сунмасть, пурне те чипер 

ача тăвасшăн çунать. Хăйĕн чун пуянлăхĕпе çамрăксене те çынсене юратса хисеплеме, ĕçчен те йĕр-

келлĕ çын пулма вĕрентет. 

Учитель вăл — пур ачана та, пур çынна та кирлĕ çын.  Кашни вĕрентекенех хăйĕн вĕрене-

кенĕсем сапăр та хастар чун-чĕреллĕ çынсем пулччăр тесе тăрăшать, ырă шухăш-ĕмĕтпе пурăнать. 

Вăл кашни ачан пурнăçĕпе, савăнăçĕ-хуйхипе, терт-нушипе пурăнать. Кашни вĕренекене хăй ачине 

юратнă пек юратать, йывăр вăхăтра пулăшать, унпа пĕрле савăнать те, кулянать те. Кашни вĕренте-

кен хăйĕн пурнăçне пархатарлă ĕçпе ирттерет. Вĕсем чăннипех те мухтава та, хисепе те тивĕçлĕ. 

 

1-мĕш пай  

1  Текста тимлĕ итлĕр те ăна çывăх изложени çырăр. 

Изложенири сăмах шучĕ 70-тен кая пулмалла мар. 

Изложение тирпейлӗ, уҫӑмлӑ ҫырӑр. 

 
2-мĕш пай 

 
2-8-мĕш ĕçсен хуравĕ сăмах (темиçе сăмах) е цифрăсен йĕрки пулма пултарать.  

 

2  Синтаксис тишкерĕвĕ. 

Текста тĕплĕ, васкамасăр вуласа тухăр. 

(1)Шурă юр çинче икĕ шурă хур хăрах уран тăрать.(2)Куç хупанкине хупнă хур ами тÿлеккĕн 

тĕлĕрет. (3)Аçи те хушăран куçне хупкаласа тĕлĕрем пекки туса илет. (4) Çав вăхăтрах тавралăха 

сыхлать. (5)Вăл сăмсине çунатти ăшĕнчен кăларса пуçне чалт! çĕклет те ун-кун çаврăнса пăхать, 

юр тулнă тавралăха хăяккăн чалăша-чалăша тĕпчет.  
 

Предложенисен грамматика никĕсне тĕрĕс палăртнă вариантсене кăтартăр. 

1) хур тăрать (1-мĕш предложени); 

2) куç тĕлĕрет (2-мĕш предложени); 

3) куçне туса илет (3-мĕш предложени); 

4) тавралăха сыхлать (4-мĕш предложени); 

5) вăл çĕклет, пăхать, тĕпчет (5-мĕш предложени). 

Хуравĕ: _________________________ 

 

3  Пунктуаци тишкерĕвĕ. 

Чарăну палли лартмалли вырăнсене кăтартакан цифрăсене çырăр. 

Пирĕн тавралăх авăн уйăхне (1) тин çеç кĕр тырри акса хăварнă (2) вĕçĕ-хĕррисĕр анасем-

пе(3) улмисем йывăррине пула (4) тураттисене уснă улмуççисемпе (5) сип-симĕс каюллă улăх-

çаранпа (6) тĕл-тĕллĕн шупкалнă-хĕрелнĕ вăрмансемпе (7) тата  садсемпе кĕтсе илет. 

Хуравĕ: _________________________ 



  

 

4  Синтаксис тишкерĕвĕ. 

Çурт умĕнчи пилешĕн хĕрлĕ çырлисем сăмах майлашăвĕн тĕп компонентне çырăр. 

Хуравĕ: _________________________ 

 

5  Орфографи тишкерĕвĕ. 

Паллă тунă сăмахсене мĕнле çырнине тĕрĕс ăнлантарнă хурав варианчĕсен номерĕсене 

çырăр. 

1) электрохунар – мăшăр сăмахсене пĕрле çырмалла; 

2) ăс-тăн – икĕ хут калакан сăмахсене дефиспа çырмалла; 

3) алă çул – япала ятне ăнлантаракан хисеп ячĕсенче пĕр хупă сас палли çырмалла; 

4) итле-ха – ха междометие яланах дефиспа çырмалла; 

5) Пĕтĕм тĕнчери хĕрарăмсен кунĕ – уяв ятĕнче малтанхи сăмахне çеç пысăк сас паллинчен 

пуçласа çырмалла. 
 

Хуравĕ: _________________________ 

 

 

Текста вуласа тухăр та 6-9-мĕш ĕçсене тăвăр. 
 

(1) Юратнă чăн-чăн вĕрентекен… (2) Унăн ырă та ăслă сăмахĕсем халĕ те хăлхара янăранă 

пек туйăнаççĕ. (3) Ăна сехечĕ-сехечĕпе итлесе лараттăмăр. (4)Галина Спиридоновна пирĕншĕн 

пурне те пĕлекен, пурне те пулăшакан çын пулнă. (5)Вăл пире вулама, çырма кăна мар, тĕрĕс те 

йĕркеллĕ пурăнма, пĕчĕкрен лайăх çын пулма вĕрентетчĕ. (6)Нихăçан та пире усал каламан. 

(7)«Çĕнни йывăррăн килет, ачасем, уншăн кĕрешмелле», - тетчĕ пирĕн юратнă вĕрентекен.  

(8)Галина Спиридоновнăн сĕрме купăс пурччĕ. (9)Ун кĕввипе пĕрле хавхалануллă юрăсем 

юрлаттăмăр. (10)Кунсерен пурнăç çине çĕнĕлле пăхма вĕренсе пытăмăр.(11) Вĕрентекен çакна 

туйса тăратчĕ, апла пулин те лăпланса ларма хушман вăл пире. 

(12)Юратнă вĕрентекене эпир кирек хăçан та ырăпа асăнма тивĕç. (13)Вăл тăван çын пекех 

пире çывăх туйса тăнă. (14)Вăл пире çĕнĕ пурнăçшăн кĕрешме, ăнланманнине ăнланма, пĕлмен-

нине пĕлме, халăхпа тан утма вĕрентнĕ. (15)Çакăншăн тайма пуç ăна.  (111 сăмах)  

(А.Сымокин çырни тăрăх) 

 

6  Текст содержанийĕн тишкерĕвĕ. 

Текст содержанийĕпе хăш предложенисем тӱр килеççĕ? 

1) Юратнă вĕрентекен. 

2) Ăна сехечĕ-сехечĕпе итлесе лараттăмăр. 

3) Вăл пире вулама, çырма кăна мар, йĕркеллĕ пурăнма, пĕчĕкрен лайăх çын пулма вĕрентетчĕ. 

4) Кунсерен пурнăç çине çĕнĕлле пăхма вĕренсе пытăмăр 

5) Çакăншăн тайма пуç вĕрентекене. 
 

Хуравĕ: _________________________ 

 

7  Илемлĕх мелĕсене тишкерни. 

Танлаштаруллă предложени(сен) номерĕсене кăтартăр. 

(1) Унăн ырă та ăслă сăмахĕсем халĕ те хăлхара янăранă пек туйăнаççĕ. 

(2) Галина Спиридоновнăн сĕрме купăс пурччĕ. 

(3) Кунсерен пурнăç çине çĕнĕлле пăхма вĕренсе пытăмăр. 

(4) Юратнă вĕрентекене эпир кирек хăçан та ырăпа асăнма тивĕç. 

(5) Вăл тăван çын пекех пире çывăх туйса тăнă. 

Хуравĕ: _________________________ 

 

 

 



  

8  Лексика тишкерĕвĕ. 

Ырă  сăмахăн (2-мĕш предложени) антонимне текстра тупса çырăр. 

Хуравĕ: _________________________ 

 

 

2-8-мĕш ĕçсен хуравĕсене хурав бланкне куçарса çырма ан манăр. Кашни ĕçĕн 

хуравĕ тĕрĕс номерпе тăнипе тăманнине тепĕр хут пăхса тухăр. 

 

 

3-мĕш пай 

2-мĕш пайра вуланă текстпа усă курса 9.1, 9.2 е 9.3 ĕçсенчен пĕрне тăвăр. Хайлав çырас 

умĕн суйласа илнĕ ĕçĕн номерне палăртăр: 9.1, 9.2 е 9.3. 

 

9.1. «Тавах Сире, вĕрентекен!» темăпа калăпăшĕпе пысăках мар (70 сăмахран кая ан пултăр) 

ăслав хайлавĕ çырăр. Тема пирки хăвăр мĕн шухăшланине уçса парăр. 

Хăвăр шухăшăра икĕ тĕслĕхпе (аргументпа) ĕнентерĕр: пӗр тĕслĕхне итленӗ текстран, те-

прине вуланӑ текстран илӗр. 

Çакна тума ăславăн ĕнентерÿ мелĕсемпе (кÿртĕм сăмахсемпе, ыйтупа хурав пĕрлĕхĕпе, пирке-

пе следстви, условипе следстви, тĕллевпе услови, хирĕçлев çыхăнăвне палăртакан чĕлхе мелĕсемпе) 

сахалтан та икĕ хут усă курăр. 

Тĕслĕхе предложение цитатăласа е унăн номерне кăтартса илсе парăр. 

Сочинени калӑпӑшӗ 70 сӑмахран кая пулмалла мар. Енчен те эсир экзаменра итленĕ тата 

вуланă текстсене ним улăштармасăр çырса илетĕр пулсан – ĕçĕре 0 балл лартса хаклаççĕ. 

Сочинение тирпейлӗ, уҫӑмлӑ ҫырӑр. 
 

9.2.  Вуланă текстра палăртнă «Юратнă вĕрентекене эпир кирек хăçан та ырăпа асăнма 

тивĕç» шухăша уçса парса калăпăшĕпе пысăках мар (70 сăмахран кая ан пултăр) ăслав хайлавĕ 

çырăр. 

Хăвăр шухăшăра вуланă текстри икĕ тĕслĕхпе (аргументпа) ĕнентерĕр. 

Çакна тума ăславăн ĕнентерÿ мелĕсемпе (кÿртĕм сăмахсемпе, ыйтупа хурав пĕрлĕхĕпе, пирке-

пе следстви, условипе следстви, тĕллевпе услови, хирĕçлев çыхăнăвне палăртакан чĕлхе мелĕсемпе) 

сахалтан та икĕ хут усă курăр. 

Тĕслĕхе предложение цитатăласа е унăн номерне кăтартса илсе парăр. 

Сочинени калӑпӑшӗ 70 сӑмахран кая пулмалла мар. Енчен те эсир экзаменра итленĕ тата 

вуланă текстсене ним улăштармасăр çырса илетĕр пулсан – ĕçĕре 0 балл лартса хаклаççĕ. 

Сочинение тирпейлӗ, уҫӑмлӑ ҫырӑр. 
 

9.3.    Чăн-чăн вĕрентекен сăмах майлашăвне Эсир мĕнле ăнланатăр? Хăвăр панă определе-

ние уçса парăр. «Кам вăл чăн-чăн вĕрентекен?» темăпа калăпăшĕпе пысăках мар (70 сăмахран кая 

ан пултăр) ăслав хайлавĕ çырăр. Тезис вырӑнне Хӑвӑр панӑ определенипе усӑ курӑр. Тезиса аргу-

ментлама икӗ тӗслӗхпе (аргументпа) усӑ курӑр: пӗр тĕслехне вуланӑ текстран, теприне Хӑвӑр 

пурнӑҫӑр опытӗнчен илӗр.  

Çакна тума ăславăн ĕнентерÿ мелĕсемпе (кÿртĕм сăмахсемпе, ыйтупа хурав пĕрлĕхĕпе, пирке-

пе следстви, условипе следстви, тĕллевпе услови, хирĕçлев çыхăнăвне палăртакан чĕлхе мелĕсемпе) 

сахалтан та икĕ хут усă курăр. 

Тĕслĕхе предложение цитатăласа е унăн номерне кăтартса илсе парăр. 

Сочинени калӑпӑшӗ 70 сӑмахран кая пулмалла мар. Енчен те эсир экзаменра итленĕ тата 

вуланă текстсене ним улăштармасăр çырса илетĕр пулсан – ĕçĕре 0 балл лартса хаклаççĕ. 

Сочинение тирпейлӗ, уҫӑмлӑ ҫырӑр. 

 

 
 Кашни ĕçĕн хуравĕ тĕрĕс номерпе тăнипе тăманнине тепĕр хут пăхса тухăр. 

 


